
Наследование права пользования земельным участком в теории и практике граж-
данского и земельного права относится к малоисследованным проблемам. Автор статьи  
анализирует мнения и взгляды разных  ученых о специфике наследования права пользо-
вания земельным  участком  и его правовых последствиях и излагает свое видение их регу-
лирования. Особое внимание уделено вопросам права пожизненного наследуемого поль-
зования земельным участком, нормам гражданского законодательства и их взаимо-
действию с земельным в данной области. В статье расскрыт ряд недостатков и проти-
воречий законодательства и выдвинуты предложения по их устранению, совер-
шенствованию гражданского и земельного законодательства. 

Inheritance of the right related to land plot usage in theory and practice of civil and land 

laws refers to scantily explored problems. The author of the article analyzes opinions and 
viewpoints of different scientists concerned with the specificity of inheritance rights in regard to 
land plot usage and its consequences associated with law; hereby, he expounds his own vision of 
their regulation. Special attention is paid to the issues of life-time usage of a land plot, norms of 
civil legislation and their interaction with those of land one. 

A number of drawbacks and contradictions of legislation are disclosed in the article; 
suggestions on their obviation, perfection of both civil and land legislations being moved. 

 
Њуќуќи моликият аз љумлаи њуќуќњои бунёдии њар шахс мебошад. Њуќуќи 

моликиятии шахс дар сурате мукаммал мегардад, ки имконияти меросгузории он 
мављуд бошад. Бењуда нест, ки моддаи 32 Конститутсияи (Сарќонуни) Љумњурии 
Тољикистон (ЉТ) њуќуќ ба моликият ва њуќуќ ба мерос доштани њар шахсро муќаррар 
намудааст [1, с.3]. Њамин тавр Конститутсия ва дигар ќонунњо ба шањрвандон 
доштани њуќуќ ба мероси њуќуќи истифодабарии ќитъаи заминро кафолат медињад.  

Ба андешаи олимони ватанї њуќуќи меросї соњаи муносибатњое мебошад, ки аз 
анъанањои миллї, тафаккури мардум оид ба он ки чї вољиб аст ва чї носазост, 
инчунин чї ахлоќї аст ва чї бадахлоќона вобастагии зич дорад [2, с.54]. 

Дар асл њолатњои меъёрњои КГ Љумњурии Шўравии Сотсиалистии Тољикистон 
(КГ ЉШСТ, с. 1964) [3] кўњна шуда, ба талаботи љамъияти шањрвандї, ки хеле 
инкишоф ёфта пеш рафтааст, љавобгўй набуд. Њатто дар як давраи муайян ин 
меъёрњо муомилоти мўътадили гражданиро нигоњ дошта, ба дигар меъёрњои КГ 
ЉШСТ  мухолифат мекарданд. Чи хеле ки маълум аст як ќатор маќомоти давлатї, ки 
дар КГ ЉТ  пешбинї шуда буданд, фаъолияти худро ќатъ намуданд (ё барњам 
хўрданд), лекин иљрои вазифањои онњо ќонунан ба дигар маќомоти давлатї 
вогузошта нашуда буд. Ин њолат барои барасмиятдарории њуќуќи ворисон 
душворињои муайянро ба миён меовард. Дар ваќти ќабули мероси њуќуќи 
истифодабарии ќитъаи замин, ќабули мероси бесоњиб аз тарафи давдат, аз сабаби 
пурра танзим нашуданаш як ќатор муаммоњо мушоњида карда мешуданд. 

Таѓйирот ва ќабули меъёрњои гуногун муаммоњои муносибатњои меросиро 
бартараф карда натавонист. Њатто мутобиќи КГ ЉШСТ  меъёран муќаррар 
намудани се навбати ќабули мерос аз тарафи ворисон ва бо њуќуќи пешнињод даъват 
шудани дигар ворисон, пурра ба талаботи муносибатњои љамъиятии инкишофёфта ва 
Конститутсияи (Сарќонуни) ЉТ пурра љавобгўй набуданд [4, с.4-5]. 

КГ ЉШСТ то њол афзалияти њуќуќи давлатро бар њуќуќи инсон ва ањамияти 
моликияти љамъиятиро бар хусусї нигоњ медошт. Аз ин рў, ин санади ќонунї 
муносибатњои муайяни меросиро ба танзим дароварда натавонист, зеро соли 1964 
бисёр объектњо ба таркиби молу мулки меросї, аз љумла объектњои њуќуќи моликият, 
дохил намешуд ва афзалият танњо ба моликияти давлатї дода шуда буд. 

Инчунин муносибатњои њуќуќи меросие, ки баъди марги аъзоёни кооперативњои 
истењсолї ва матлуботї, сањомон, иштирокчиёни ширкат ва љамъиятњои хољагї ба 
вуљуд меомаданд, ќонунан танзим наёфта буданд, зеро субъектони номбурда танњо 
баъди ќабули КГ нави ЉТ 1 марти соли 2005, №84 ба миён омаданд. Бинобар он, 
гузариши њуќуќ ба субъектони номбурда душвории калон дошта, мураккабии 
муайянро пеш оварда буд. 

Муаммоњои мављуда талаб мекард, ки санади меъёрии наве ќабул карда шавад, ки 
камбудињои љойдоштаро бартараф ва бањсњои гузариши њуќуќи меросї кам карда 
шаванд. Ин имконият медињад, ки фаъолияти маќомоти судї сабуктар гардида, 
барои татбиќи њуќуќии он пойдевори амалї гузошта шавад. 

Новобаста ба ин њар як санади ќонуние, ки дар ЉТ ќабул карда мешавад, њељ гоњ 
бечунучаро ва бе камбудї нест, ки ин суханон ба ќ.3 КГ ЉТ низ сидќ доранд. Яъне 
баъзе муаммоњои мављудаи имрўза аз доираи меъёрњои КГ ЉТ берун мондааст. 

Баъзеи дигари ин меъёрњо хусусияти бланкетї (њаволакунанда) доранд, меъёрњои 
дигар њоло пурра ќабул карда нашудааст. Ба мерос гузаштани њуќуќи истифодабарии 
ќитъаи замин, ашёњои дар муомилоти гражданї мањдудкардашуда (яроќ, маводи 
нашъадор ва монанди инњо) ва ѓайрањо аз он љумлаанд, ки дар ин маќола мо њуќуќи 
истифодабарии ќитъаи заминро тањлил мекунем.  

Бо вуљуди гуфтањои боло омили муњими мављуд будани санади кодификат-
сияшуда дар соњаи муносибатњои мерос барои рушду мустањкам кардани муомилоти 
гражданї дар ЉТ пойдевор гузошта, принсипњои конститутсиониро ба њаёт татбиќ ва 
њуќуќ ба меросро кафолат дода ба ворисон ва маќомотњои њифзи њуќуќ оиди воќеан 
њимоя намудани ифодаи иродаи охирини шахси фавтида кўмак мерасонад. 

Тибќи ќонунгузории феълии ЉТ замин объекти меросї ќарор гирифта натавонад 
њам, ќонунгузорї њуќуќи истифодабарии ќитъаи заминро ба мерос гирифтан маън 
накардааст (м. 1141 КГ ЉТ, м. 12 КЗ ЉТ). Бори аввал “њуќуќи якумраи меросии 
ќитъаи замин” дар моддаи 5 Асосњои ќонунгузории ИЉШС дар бораи замин аз 28 
феврали 1990 ва баъд дар Кодекси замини РСФСР муќаррар гардида буд [5, с.198]. 

Баъди оне, ки давлатњои пасошўравї соњибистиќлол гардиданд, вобаста ба 
сиёсати давлатии худ муносибат ба заминро муќаррар карданд. Бо маќсади 
суръатбахшии ислоњоти замин ва бењтар намудани истифодабарии ќитъаи замин дар 
ЉТ як ќатор самтњои нави ислоњот ба миён омад. Њамин тавр, яке аз самтњои асосии 
ислоњоти замин дар ЉТ тибќи моддаи 5-и Ќонуни ЉТ “Дар бораи ислоњоти замин”, аз 
5 марти соли 1992, №594 ин њам бошад, ба мерос додани њуќуќи истфодабарии ќитъаи 
замин мебошад. Инчунин дар асоси банди 3-и Ќарори Њукумати ЉТ аз 9 ноябри соли 
1995, №673 “Барномаи ислоњоти иќтисодии комплекси аграсаноатии ЉТ” тасдиќ 
гардидааст, ки минбаъд барои додани њуќуќи истифодабарии ќитъаи замин ба мерос 
заминањои муайяни њуќуќиро фароњам овард, ки минбаъд ќонунгузории замин ва 
гражданї низ дар њамин асос инкишоф ёфтааст. 

Тартиби мавриди меросгузорї ќарор додани њуќуќи истифодабарии ќитъаи 
заминро ќонунгузории ЉТ муайян намудааст. Ин њолат аз Кодекси граждании ЉТ [6,] 
(м.1141), Кодекси замини ЉТ (м.12), Ќонуни ЉТ “Дар бораи ислоњоти замин” (м.5), 
Ќонуни ЉТ “Дар бораи хољагии дењќонї (фермерї)” (м.36), Ќонуни ЉТ “Дар бораи 
хољагии ёриирасони шахсї” (м.5), Ќонуни ЉТ «Дар бораи баќайдгирии давлатии 
молу мулки ѓайриманќул ва њуќуќњо ба он» ва «Дастурамали тартиби ба љо овардани 
амалиёти нотариалї аз тарафи нотариусњои давлатии идорањои нотариалии давлатии 
ЉТ», ки бо Ќарори њайати мушовараи Вазорати адлияи ЉТ аз 24 январи соли 2006, 
№178 [7]  тасдиќ гардидааст, бармеояд. 

Њолати мазкур то ба даст овардани истиќлолияти ЉТ љой надошт, зеро дар давраи 
шўравї ќонунгузорї тамоман дигар буд ва он танњо манфиати давлатро њифз карда, 
меросро низ иљозат намедод. Албатта, имрўз њам замин чун даврони шўравї 
моликияти истисноии давлат аст ва танњо давлат истифодаи самараноки онро ба 
манфиати халќ кафолат медињад [8]. Бо назардошти ин њам замин худ њамчун объекти 
њуќуќи гражданї1 дар ЉТ наметавонад предмети њуќуќи меросї бошад. Танњо 

                                                
1 Баъди ворид гаридидани таѓйиру иловањо ба КЗ ЉТ дар моддаи 2 он муќаррар гардид, ки 
њуќуќи истифодабарии ќитъаи замин њамчун объекти махсуси њуќуќи гражданї дониста 
шавад. Гарчанде, ки ин њолат бо назардошти таљрибаи муносибатњои заминистифодабарии 
кишвар эљод шудааст. Аммо дар назария оид ба ин масъала љонибдорон ва мухолифон пайдо 
шудаанд. 

ќонунгузории ЉТ њуќуќи истифодабарии ќитъаи заминро њамчун объекти 
меросгузорї иљозат додааст, на худи заминро балки “њуќуќи истифодабарии ќитъаи 
замин”-ро. Аз ин рў мувофиќи моддаи 11 КЗ тањти мафњуми “ҳуқуқи истифодабарии 
қитъаи замин” – тибқи Кодекси замин ва қонунгузории граждании ЉТ ҳуқуқи 
бадастовардашавандаи (бадастовардашудаи) истифодаи бемўҳлат, муҳлатнок ё 
якумраи меросї ё якумраи меросии қитъаи замин бо ҳуқуқи бегона намудан, ки бо 
тартиби муқарраргардида аз қайди давлатї гузаштааст, фањмида мешавад. Аммо дар 
моддаи 241 КГ ЉТ бошад, тањти мафњуми “њуқуқи истифодаи замин” имконияти 
қонунии шахси воќеї ё ҳуқуқї, яъне истифодабарандаи замин љиҳати истифодаи 
хосиятҳои фоидабахши он вобаста ба маќсади таъиноти он мебошад. Истифо-
дабарандаи ќитъаи замин инчунин ба молики қитъаи замин, ки таҳти истифодааш 
мебошад, ҳуқуқ дорад. Аз мазмуни ин мафњумњо маълум мегардад, ки мафњуме, ки 
дар моддаи 11 КЗ ЉТ муќаррар гардидааст, аз мафњуме, ки дар моддаи 241 КГ ЉТ 
пешбинї шудааст, васеъ буда, дарбаргирандаи муносибатњои меросї вобаста ба 
ќитъаи замин ва дигар муносибатњои “нав” ба њуќуќи истифодабарии ќитъаи замин 
дар мисоли ҳуқуқи бегона намудани њуќуќи истифодабарии ќитъаи замин мебошад, 
ки ин њолат дар худи мафњум нишон дода шудааст, вале мафњуми дар КГ буда, ба ин 
масъала ишора накардааст. Аммо дар моддаи 1141 КГ бошад ба масъалаи ворисии 
њуќуќи истифодабарии ќитъаи замини хољагии дењќонї (фермерї) ва хољагии 
ёрирасони шахсї ишора намудааст. 

Яъне, ин аз он дарак медињад, ки ќонунгузории замин ва гражданї имконият 
медињад, ки њуќуќи истифодабарии ќитъаи замин ба шањрвандон барои якумраи 
меросї дода шавад. Меъёри мазкур ба таври васеътар дар моддаи 12-и КЗ ЉТ 
мустањкам гардидааст. 

Чї тавре ки аз ќонунгузории ЉТ, бахусус моддаи 13-и Конститутсияи (Сарќонуни) 
ЉТ бармеояд, ба шањрвандон њуќуќи истифодабарии ќитъаи замин аз тарафи давлат 
кафолат дода мешавад. Дар ЉТ замин моликияти шањрвандон буда наметавонад, он 
мавриди меросгузорї низ ќарор гирифта наметавонад. Њарчанд давлат ба 
шањрвандон њуќуќи истифодабарии ќитъаи заминро кафолат дода бошад њам, вале ин 
њуќуќ наметавонад мувофиќи ќонун ба мерос гузошта шавад. Дар баробари њуќуќи 
мазкур дар КЗ ЉТ нисбат ба замин боз як њуќуќи дигар њуќуќи истифодабарии 
якумраи меросии ќитъаи замин муќаррар гардидааст. Њуќуќи истифодабарии 
якумраи меросии ќитъаи замин аллакай аз номаш маълум аст, ки объекти 
меросгузорї ќарор гирифта метавонад. Тибќи моддаи 12 КЗ ЉТ истифодаи меросии 
якумраи ќитъаи замин ба шахсони воќеї ва коллективњои шањрвандон барои 
ташкили хољагии дењќонї (фермерї) ва касбњои анъанавии мардумї, инчунин ба 
шањрвандон њамчун ќитъаи замини наздињавлигї дода мешавад. 

Ќитъањои замине, ки бо њуќуќи истифодаи меросии якумра дода шудаанд, 
њангоми маълум гаштани мерос бояд тибќи Ќонуни ЉТ «Дар бораи баќайдгирии 
давлатии молу мулки ѓайриманќул ва њуќуќњо ба он» аз 20 марти соли 2008, №375 [10] 
аз нав ба ќайд гирифта шаванд. 

Њангоми гузаштани ќитъаи замини наздињавлигии шањрвандон ба шахсони 
њуќуќї, ин ќитъаи замин ба истифодабарии бемуњлат дода мешавад [11]. Њуќуќи 
истифодабарии якумраи меросии ќитъаи замин ба њуќуќи мањдуди ашёии шањрванд 
дохил мешавад, чунки соњибмулки замин танњо давлат буда, њангоми зарурат давлат 

њуќуќ дорад аз заминистифодабаранда ќитъаи заминро барои эњтиёљоти давлатї ё 
љамъиятї дар њолати пешбининамудаи ќонунгузорї гирад (м.38-401 КЗ). 

Албатта баъд аз оне, ки ЉТ давлати њуќуќбунёд эътироф гардиду ќонунгузории 
кишвар то љое мустањкам гардид, муносибатњо оид ба замин њам хеле хуб танзими 
худро ёфтан гирифтанд. Махсусан ќабули КЗ ЉТ 13-уми декабри соли 1996, №326 
далели ин гуфтањост. Дар кодекси мазкур якчанд меъёрњои наву муфид дар бобати 
замин муќаррар гардид. Яке аз онњо ин меъёри њуќуќи истифодаи якумраи меросии 
ќитъаи замин мебошад. Ин њуќуќ меъёрест, ки ба шањрвандон имкониятњои васеъ 
медињад. Яъне баъди вафоти дорандаи ин њуќуќ, њуќуќи истифодабарии ќитъаи замин 
аз љониби давлат гирифта нашуда, балки тањти њуќуќи якумраи меросї ба ворисон 
мегузарад. Танњо ворис дар чунин маврид уњдадор мегардад, ки њуќуќи истифодаи 
якумраи меросии ќитъаи заминро аз сари нав бо номи худ дар маќомоти дахлдори 
давлатї аз ќайд гузаронад, ки ин њолат аз бемуњлат истифодабарии ќитъаи заминро 
фарќ мекунад (м.11 КЗ ЉТ). Баъзе аз категорияњои объектњое, ки мавриди 
меросгузорї ќарор мегиранд, хусусияти ба худ хос доранд. Яъне режими махсуси 
њуќуќии худро доранд. Ба мерос гузоштани њуќуќи истифодабарии якумраи меросии 
ќитъаи замин, ки онро КЗ ЉТ ва КГ ЉТ ба танзим медарорад, мисоли ин иддао шуда 
метавонад. 

Њељ кас њаќ надорад њуќуќи шахсро ба моликият бекор ва ё мањдуд кунад. Молу 
мулки шахсро барои эњтиёљоти љамъият фаќат дар асоси ќонун ва ризоияти соњиби он 
бо пардохти арзиши пуррааш давлат гирифта метавонад. Мувофиќи моддаи 241-и КГ 
ЉТ њуќуќи истифодабарии ќитъаи замин дар баробари њуќуќи моликиятї ба њуќуќњои 
молумулкї дохил мегардад. Аз ин хотир меъёри конститутсионї нисбати 
дахлнопазирии  њуќуќи моликият ќайдкардаи мо ва нисбати њуќуќи истифодабарии 
якумраи меросии ќитъаи замин низ татбиќ мегардад. Аз ин рў давлат кафолати њифзи 
њуќуќро доир ба истифодаи замин тибќи моддаи 32-и Конститутсияи (Сарќонуни) ЉТ 
низ медињад. Яъне њуќуќи истифодабарии якумраи меросии ќитъаи замин дар ин 
њолат њамчун моликияти шахс аз љониби соњибмулк бояд эњтиром ва њимоя карда 
шавад. Танњо барои њимояи манфиатњои давлатию љамъиятї замин худ наметавонад 
моликияти хусусї бошад.  

Њуќуќи истифодабарии якумраи меросии ќитъаи замин дар ќонунгузории ЉТ доир 
ба замин бо муњлат мањдуд нашудааст. Яъне, то агар давлат нисбат ба ќитъаи замине, 
ки ба шањрвандон барои истифодаи якумраи меросї додааст, эњтиёљи зарурї пайдо 
нанамояд, шањрвандон метавонанд истифодаи ќитъаи заминро аз насл ба насл тањти 
њуќуќи истифодаи якумраи меросии ќитъаи замин идома дињанд. Њуќуќи ба 
меросгузор дахлдоштаи истифодаи якумраи меросии ќитъаи замин ба ќатори молу 
мулки меросї дохил шуда, тибќи асосњои умумии меросгузорї бидуни њељ гуна 
талаби иљозати махсус ба мерос гузошта мешавад. Њангоми меросгирии њуќуќи 
истифодаи якумраи меросии ќитъаи замин аз љониби шахси ноболиѓ намояндаи 
ќонунии ў мутобиќи муќаррароти моддаи 29-и КГ ЉТ метавонад то ба балоѓат 
расидани ў ќитъаи заминро бо ризоияти маќомоти васояту парасторї ба иљора 
дињанд. Ин муњлат, яъне муњлати то ба балоѓатрасї, бањри њифзи њуќуќу манфиатњои 
меросхўри ноболиѓ муќаррар гардидааст[12 с.170]. Њуќуќи истифодаи якумраи 
меросии ќитъаи замин тибќи асосњои умумї метавонад, њам тибќи васиятнома ва њам 
тибќи ќонун ба мерос гузошта шавад.   

Агар ќитъаи замин ба шахс барои истифодаи бемуњлат дода шуда бошад, њуќуќи 
истифодабарии он ба ворисон дар ќатори молу мулки меросї намегузарад, зеро он 

њуќуќе, ки ба худи шахси вафоткарда дахл дошт, наметавонад ба ворисон гузарад. 
Меросхўроне, ки амволи ѓайриманќули ба меросгирифтаашон дар ќитъаи замине, ки 
њамчун њуќуќи истифодаи бемуњлат ба меросгузор дахл дошт, воќеъ бошад, 
метавонанд он заминро ба иљора гиранд ва ё њангоми мурољиат ба маќомоти дахдори 
давлатї нисбати он ќитъаи замин бо ризоияти ин маќомот њуќуќи истифодаи якумраи 
ќитъаи заминро ба даст оранд. Баъд аз оне ки маќомоти номбурда њуќуќи истифодаи 
якумраи меросии ќитъаи заминро ба ворисон иљозат дод, минбаъд барои ба 
меросгузории њуќуќи мазкур њељ гуна иљозат аз ягон маќомоти давлатї пурсида 
намешавад. Танњо меросхўроне, ки њуќуќи истифодаи якумраи ќитъаи заминро ќабул 
мекунанд, бояд баќайдгирии давлатиро оид ба номи худ гузаронидан гиранд ва 
њуљљати нави њуќуќиеро тартиб дињанд. 

Бояд ќайд кард, ки њангоми ба меросгирии њуќуќи истифодаи якумраи меросии 
ќитъаи замин нисбати ќитъаи замини муайян  инчунин њама он объектњои дигаре, ки 
дар он ќарор доранд ба монанди љўйњои обгузар, дарахтони болои замини номбурда 
љойгирифта, рустанињо, ќабати болоии ќитъаи замин ва ѓайрањо низ якљоя бо замин 
ба ворисон њамчун мерос барои истифодаи якумра мегузаранд. Чунин шакли 
баррасиро В.Ф. Ткачук низ љонибдорї мекунад [13 с.27-30].   

Яке аз мушкилоти муњим дар меросгирии њуќуќи истифодаи ќитъаи замин ин 
њолатњои таќсимнопазир будани худи ќитъаи замин аст. Дар чунин њолатњо масъалаи 
таъсири таќсимнопазирии ќитъаи замин ба њуќуќ нисбат ба чунин ќитъањои замин 
муаллаќ мемонад. Њолати шабењро њангоми меросгирии хонаи истиќоматї аз љониби 
чанд ворисон мушоњида кардан мумкин аст. Дар таљрибаи судї одатан дар њалнома 
танњо дар хусуси њуќуќи баробари истифодаи ин ќитъаи замин аз љониби тамоми 
ворисон ќайд мегардад. 

Мувофиќи моддаи 181 КЗ ЉТ замин мумкин аст, таќсимшаванда ва таќсим-
нашаванда бошад. Андозаи њадди аќали ќитъаи заминро КЗ ЉТ муайян намудааст. 
Матлаб аз ифодаи меъёрњои мазкури Кодекси замин он аст, ки агар ду ва зиёда аз он 
меросхўрон њуќуќи меросиро ба њуќуќи истифодаи якумраи меросии ќитъаи замин ба 
даст оранд, таќсим кардан ва ё накардани ќитъаи замини мазкур вобаста ба њиссаи 
меросї бо назардошти ќонунгузорї оид ба замин ва ризоияти маќомоти мањаллии 
њокимияти давлатї бояд ба роњ монда шавад. Чунки бисёр ќитъањои замин бо 
назардошти хусусиятњои табиию географї таќсимнашавандаанд. Аз ин рў зери 
мафњуми ќитъаи замини таќсимнашаванда ќитъаест, ки бе таѓйир додани таъиноти 
маќсаднокаш ва бе вайрон намудани њолати зиддисўхторї, санитарї, экологї, 
сохтмонї ва дигар меъёрњо ва ќоидањои њатмї ба ќитъањои замини мустаќил људо 
шуда наметавонад. Таќсимнашавнда будани ќитъаи замин дар њуљљате, ки њуќуќи 
истифодабарии заминро тасдиќ менамояд, нишон дода мешавад (м.181). 

Мувофиќи муќаррароти КЗ ЉТ њуќуќи истифодаи якумраи меросии ќитъаи замин 
ба шањрвандон ба њар маќсаде, ки онњо хоњанд дода намешавад. Маќсади додани 
њуќуќи истифодаи якумраи меросии ќитъаи замин ба шањрвандон дар моддаи 12-и КЗ 
ЉТ муќаррар гардидааст.  

Аммо дар њамин замина дар ќонунгузорї як камбудї љой дорад. Дар натиљаи 
омўзиши санадњои меъёрии њуќуќї вобаста ба соњаи замин муайян карда шуд, ки дар 
баъзе ќонунњо мухолифатњо љой доранд. Аз љумла, моддаи 12 КЗ ЉТ, ба истифодаи 
меросии якумраи замин ба шахсони воќеї ва коллективњои шањрвандон барои 
ташкили хољагии дењќонї (фермерї)  ва касбњои анъанавии мардумї, инчунин ба 

шањрвандон додани он њамчун ќитъаи замини наздињавлигї иљозат медињад. Яъне 
додани замин барои корњои дар моддаи 12 нишондодашуда њатмї аст, вале дар 
муќаррароти моддаи мазкур  ќитъаи замине, ки барои хољагии ёрирасони шахсї  
дода мешавад, пешбинї нашудааст. Аммо дар моддаи 5-и Ќонуни ЉТ “Дар бораи  
хољагии ёрирасони шахсї” аз 8 декабри соли 2003, №47 [14] ва моддаи 1141 КГ ЉТ 
бошад, пешбинї шудааст, ки ќитъаи замини хољагии ёрирасони шахсї ба истифодаи 
якумраи меросї дода мешавад, [15] инчунин моддаи 1141 КГ ЉТ фаќат ду категорияи 
замин аз љумла заминњои хољагии дењќонї (фермерї) ва хољагии ёрирасони шахсї 
категорияи замине, дар м. 12 КЗ яъне ќитъаи замин, ки барои касбњои анъанавии 
мардумї, пешбинї шудааст, м. 1141 КГ истисно шудааст. Аз ин меъёрњои 
ќонунгузорї фањмиши нодурусти байни Кодекси замин ва Ќонун ЉТ “Дар бораи 
хољагии ёрирасони шахсї” аз 8 декабри соли 2003, №47 ва КГ ЉТ оварда мерасонад. 

Аз ин рў мебояд м.12 КЗ ЉТ дар тањрири зерин ифода карда шавад: «номи модда, 
чунин номгузорї шавад: «Ба мерос додани њуќуќи истифодабарии ќитъаи замин», дар 
сархати 1 чунин пешнињод карда шавад: «Њуќуќи истифодабарии ќитъаи замин ба 
шањрандони ЉТ барои ташкили хољагии дењќонї (фермерї), касбњои анъанавии 
мардумї, инчунин ба хољагии ёрирасони шахсї (ќитъаи замини наздињавлигї) ба мерос 
дода мешавад»; 

М. 1141 КГ ЉТ дар тањрири зерин ифода карда шавад: «Вориси њуќуќи истифо-
дабарии меросии ќитъаи замини хољагии дењќонї (фермерї), хољагии ёрирасони шахсї 
(ќитъаи замини наздињавлигї) ва  касбњои анъанавии мардумї тибќи њамин Кодекс 
танзим мегардад, агар дар ќонунгузорї тартиби дигар пешбинї нашуда бошад». 

Ќитъањои замин ба шањрвандон дар асоси ќоидањои умумї ба мерос дода 
мешаванд ва тибќи ќоидањои «Дастурамали тартиби ба љо овардани амалиёти 
нотариалї аз тарафи нотариусњои давлатии идорањои нотариалии давлатии ЉТ», ки 
бо Ќарори њайати мушовараи Вазорати адлияи ЉТ аз 24 январи соли 2006, №178 
тасдиќ гардидааст, ба тартиб дароварда мешаванд [16]. 

Аз љумла дар бандњои 283-285 њамин дастурамал чунин муќаррарот вобаста ба 
расмиятдарории истифодабарии якумраи меросии ќитъаи замин пешбинї шудааст. 
Њуљљати њуќуќмуайянкунандае, ки њуќуќи истифодаи якумраро ба ќитъањои замин 
дар мавридњои нишондодашуда тасдиќ мекунад, сертификат ба њуќуќи истифодаи 
замин ва шањодатнома ба сањми замин мебошад, ки онњоро маќомоти давлатии 
заминсозии ЉТ додаст, ин њуљљатњо ба маводи парвандаи мерос њамроњ карда 
мешаванд. 

Шањодатномаи њуќуќ ба мерос ба њуќуќи истифодаи ќитъаи замин баќайдгирии 
давлатиро дар маќоми давлатии заминсозии ЉТ талаб мекунад [17]. 

Њуќуќи истифодаи меросии ќитъаи замине, ки ба мерос гузошта мешавад ва 
замини тањти ин њуќуќ ќарордошта, агар таќсимнашаванда бошад, пас он таќсим 
карда нашуда, ба номи яке аз меросхўрон гузаронида мешавад. Дар чунин њолат 
дигар меросхўрон вобаста ба њиссаи меросиашон метавонанд дар он зиндагию кор 
намоянд. Аммо агар меросхўре, ки арзиши њиссаи дигар меросхўронро бо созиши 
байниякдигарї пардохт намояд, метавонад њуќуќи пурраро нисбати истифодаи 
якумрии меросии ќитъаи замин пайдо намояд.  

Њамин тавр аз тањлили адабиёти њуќуќї ва ќонунгузории кишвар ба чунин хулоса 
омадан мумкин аст, ки меросгирии њуќуќи истифодабарии ќитъаи замин тибќи 
ќонунгузории ЉТ дорои хусусиятњои зерин мебошад: 

 аз сабабе, ки ЉТ худ кишвари аграрї аст, масъалаи замин яке аз масъалањои 
мураккаб ба шумор меравад. То ќабули КЗ ЉТ ин масъала бисёр душвориро ба бор 
меовард. Махсусан меъёри њуќуќи истифодаи якумраи меросии ќитъаи замин мављуд 
набуд. Мардум дар њосилнок кардану ободонии заминњо њавасманд набуданд. 
Аксаран давлат ќитъаи заминро ба шањрвандон ба иљора медод. Иљорагири ќитъаи 
замин, агар вафот мекард, ќитъаи замин аз тарафи давлат гирифта мешуд. Њељ гуна 
истифодаи меросии ќитъаи замин мављуд набуд. Ин як мањдудияти иљтимоии 
шањрвандонро ташкил медод. Агар шахс ба ќитъаи замин њамчун соњибмулк 
муносибат намояд, ѓамхорию мењнати вай нисбати заминаш аз њозира дида дучанд 
мегардад. Давлат танњо нагузорад, ки таъиноти истифодабарии ќитъаи замин аз 
љониби шањрванд бар зарари дигарон ва худи ќитъаи замин бошад. Дар чунин њолат 
ворисон дар меросгирии ќитъаи замин њељ гуна душворї намекашанд. Зеро аксарияти 
мардуми мо ба њуќуќи истифодабарии меросии ќитъаи замин сарфањм нарафта, дар 
меросгирии он на ин њуќуќ, балки худи заминро объекти меросгирї мењисобанд. Аз 
ин хотир шарњи меъёрњои ќонунгузорї дар хусуси њуќуќи истифодаи меросии ќитъаи 
замин аз манфиат холї нест; 
 объекти меросигирї махсус мебошад, на «ќитъаи замин» балки «њуќуќи 

истифодабарии ќитъаи замин», танзими њуќуќии муносибатњои меросї дар ин соња 
бо ќонунгузории ду соња ќонунгузории замин ва гражданї танзим шудааст, њуќуќи 
истифодабарии ќитъаи замин, њамчун объекти меросгузорї бо њуќуќи бегона кардан 
ва бе њуќуќи бегона кардан амалї карда мешавад; 
 хусусияти дигари танзими њуќуќии граждании меросгузарии њуќуќи исти-

фодабарии ќитъаи замин дар он аст, ки КГ нисбат ба он ќоидањои умумиро пешбинї 
карда, танзими хоссаро дар ќонунњои дигар имкон додааст. 

Ќонуни ЉТ «Дар бораи хољагии дењќонї (фермерї)» аз 19 майи соли 2009, №526 
ягон хусусиятро пешбинї накарда, муќаррар менамояд, ки њуќуќи истифодабарии 
ќитъаи замини аъзои хољагии дењќонї бо тартиби муќаррарнамудаи КГ ЉТ ба мерос 
мегузарад. 

Дар тафовут аз он Ќонуни ЉТ «Дар бораи хољагии ёрирасони шахсї» аз 8 декабри 
соли 2003, №47 хусусиятњои меросгузарии њуќуќи истифодабарии ќитъаи заминро 
пешбинї мекунад. Дар он ќоидањои зерин пешбинї шудааст [17, с.338-339]: 

— ворисоне, ки дар пешбурди хољагии ёрирасони шахсї ширкат меварзанд, барои 
гирифтани, молу мулки меросї ва ќитъаи замин њуќуќи бартарї доранд; 

— ворисоне, ки барои дар хољагии ёрирасони шахсї шуѓл варзидан майлу хоњиш 
надоранд, њуќуќ доранд, баробари њиссаи дар молу мулки меросмонда доштаашон 
љубронпулї гиранд; 

— дар сурати аз пешбурди хољагии ёрирасони шахсї даст кашидани њамаи 
ворисон молу мулки хољагї бо розигии ворисон таќсим карда мешавад, ё худ онњо ин 
молу мулкро якљоя ба маќсадњои дигар истифода мекунанд. Истифодаи ќитъаи замин 
дар ин маврид бояд тибќи тартиби муќаррарнамудаи ќонунгузорї дар бораи замин 
муайян карда шавад; 

— дар сурати мављуд набудани ворисон, ё надоштани майлу хоњиши пешбурди ин 
хољагї пешбурди хољагии ёрирасони шахсї дар асоси ќарори маќомоти мањаллии 
њокимияти давлатї қатъ меёбад.  
 

Калидвожањо: ќонунгузории замин, ќонунгузории гражданї, ҳуқуқи истифодабарии 
қитъаи замин, мерос, ворисї, заминистифодабаранда, ќитъаи замин. 

